


Astudiaeth Achos 2
Cefndir y mudiad
Rydych chi'n gweithio i fudiad sy'n gweithio gyda'r gymuned leol. Rydych chi'n aelod o dîm o weithwyr datblygu, sy'n darparu cefnogaeth yn y gymuned. Mae naw o bobl yn y tîm – arweinydd y tîm, pum gweithiwr datblygu, gweithiwr cyllid a dau hyfforddai. 
Beth maen nhw am ei gyflawni
Mae'r tîm eisiau gwella'r ffordd mae'n gweithio gyda'r gymuned a gwella ei arferion cyfathrebu mewnol yn y tîm a gyda gweddill y mudiad.
Prosiectau a chyllid
Mae'r tîm yn derbyn arian grant ar gyfer eu gwaith datblygu cymunedol gan y mudiad seilwaith cenedlaethol. Maen nhw ddwy flynedd i mewn i grant tair blynedd. 
Mae gan yr hyfforddeion ddwy ffynhonnell ariannu – Comisiynydd yr Heddlu a Throsedd a'r Brifysgol.    
Partneriaethau
Mae'r tîm yn gweithio mewn partneriaeth â'i gyllidwyr, y gymuned a'r gwasanaeth iechyd lleol. 
Canlyniadau disgwyliedig
Mae’r tîm eisiau...
· Datblygu gweithio mewn tîm a sgiliau cyfathrebu. 
· Gwella'r ffordd mae'n gweithio gyda'r gymuned leol, gan helpu rhagor o bobl i ymgysylltu â'r prosiect i wella eu hardal leol. 
Cefnogaeth angenrheidiol
Mae'r arweinydd tîm wedi gofyn i chi hwyluso cyfarfod tîm i drafod sut i ddatblygu gweithio mewn tîm a gwella cyfathrebu mewnol a sut i gasglu syniadau ar sut i wella ymgysylltiad y gymuned leol. 
Materion i'w hystyried a’u hateb ar y templed a ddarperir 
· O'ch profiadau chi, pa sgiliau rhyngbersonol sy'n bwysig eu defnyddio yn y cyfarfod tîm hwn a pham maen nhw'n bwysig?
· Sut fyddwch chi'n dangos eich bod chi'n wrandäwr da?
· Nodwch dri chwestiwn craff a fydd yn eich helpu i ddeall nodau'r tîm yn llawn.
· Pa ddulliau hwyluso y byddwch chi'n eu defnyddio i gasglu syniadau gan y tîm a sut fyddwch chi'n sicrhau cyfranogiad gweithredol?

Tasg: 
Paratowch gyflwyniad 10 munud ar gyfer arweinydd y tîm am sut y gallwch eu cynorthwyo gyda'r gwaith hwn a'i gyflwyno i'ch cyfoedion. 



